
 
 

Nog „n jaar het vinnig verby 

gesnel, 

 

Nog „n jaar se lekker kuiers 
is agter die rug,  

 

Nog „n jaar van nuwe 

vriende maak en doelwitte 
bereik en  

 

Nog „n jaar waarin ou 
vriendskapsbande hegter 

gesmee is.

Dit  WAS  2011!! 

 

 

 

 

 

 

 

 

 

 

 

 

 

Die Rietvalleiers het soos 
gewoonlik in groot getalle 

by die jaarafsluitings-

naweek opgedaag.  Dit 
was „n inpas en styf teen 

mekaar staan sodat elkeen 
„n plekkie kon kry.  Maar 

Rietvalleiers is nie bang vir 
styf teen mekaar staan 

nie! 

 

Die naweek is afgeskop 

met Tjaart en sy span wat 

gesorg het vir „n heel 

informele “russian en 
chips” aand.   

 

Ds Marnette het die 
naweek se boekevat 

waargeneem en tydens 
elke boekevat van die 

geleentheid gebruik 
gemaak om die lede op 

haar spesiale manier voor 

te berei vir nog „n eerste in 
Rietvallei (waarskynlik in 

SAWA??) - ons eerste eie 
“Informele Nagmaal”. 

 

 

 

 

 

 

 

Hierdie gebeurtenis het die 
hegte familieband wat 

reeds tussen ons 
Rietvalleiers bestaan net 

hegter gemaak en 
weereens bevestig dat 

Rietvallei se lede vir 

mekaar baie spesiaal is. 

 

Saterdag het Hennie en sy 

span die reëlings by Tjaart 
en sy span oorgeneem en 

is daar deur die loop van 
die dag begin met die aand 

se feesmaal.  

Tamboti Vreugde ~ 
November 2011 

 

 

 

 

 
 



Dit was „n 

snikwarm dag en 
die wat gelukkig is 

het weggekruip in 
hul lugverkoelde 

waens.  Ons ander 
- wat nie so 

gelukkig is nie - 

(of net eenvoudig 
blond of dom is) 

het van die 
swembaddens 

gebruik gemaak 
om lafenis te soek.   

 

Al die dames is betrek by 
die maak van slaaie en dit 

het in „n heerlike 

„hennepartytjie‟ ontaard.  
Die „saam-doen‟ tydens die 

jaareindfunksie bou „n 
gees van samesyn en 

elkeen voel deel van die 
geleentheid.  Hennie en sy 

span het na „n heerlike 
swemsessie die swartpotte 

uitgehaal en met die groot 
gaarmaak van die verskeie 

boude begin.   

Ons dames het tou 
gestaan om wenke by 

Hennie te kry met sy eie 

manier van boude 

gaarmaak.  Hennie, Anne-
Marie het jou beslis goed 

geleer! 

 

Teen laatmiddag het van 

ons ander lede opgedaag 
om te deel in ons 

jaareindfees.  Die dames 
het hul tafels begin dek en 

is daar saamgekuier oor 

die jaar se mooi‟s en 
minder mooi‟s.   

 

Tjaart het „n kort maar 
kragtige boodskap gelewer  

en sy dankie‟s gedankie.   

Daarna het hy onder 

andere vir Diana aan die 
woord gestel wat ons „n 

kykie in haar 
webwerfwêreld gegee het 

en ons laat besef het wat 
die webwerf vir SAWA 

beteken asook al die harde 

werk wat daarmee gepaard 
gaan.  Ook was oom Neels 

en Jak aan die woord 
gestel.   

 

Tjaart het nog „n laaste 
woord ingekry met die 

“Stomp van die Jaar” 
toekenning wat aan Albert 

Gazendam oorhandig is.  

Albert het die toekenning 
“verdien” met sy opslaan 

van sy voltent in die reën 
tydens die Klein Paradys 

kamp in Oktober.   

 

Na Marnette se boekevat 

en Daan se tafelgebed is 
daar begin opskep aan „n 

heerlike feesmaal.  Van die 

slaai tot die nagereg was 
voorwaar „n feesmaal.  



 

Maar Hennie moet beslis 

uitgesonder word met die 
heerlike smaaklike ver-

skeidenheid van boude wat 
hy gaargemaak het.  Alle 

komplimente aan Rietvallei 
se “Top Chef”! 

 

Sondagoggend het almal 

uitgesien na ons eerste 
informele nagmaalviering.   

 

In Tamboti Vreugde se 
nuwe kerkie het ons almal 

bymekaar gekom en het 

Ds Marnette deur die 
werking van die Heilige 

Gees ons almal van binne 
skoongewas.  Marnette het 

versoek dat die hoof van 
elke gesin „n kleinbordjie 

saambring, van die brood 
op die tafel neem en 

terugkeer na sy gesin 
waarna hy dan die brood 

breek en aan elkeen „n 
stukkie gee.   

 

Die lede het die informele 

maar tog eg Christelike 
manier van Nagmaal vier 

verwelkom en versoek dat 
dit „n jaarlikse instelling 

word. Die voorstel om ons 
eie informele Nagmaal te 

hou het ontstaan vanuit „n 
sinnelose oomblik ge-

durende „n bestuurs-
vergadering.  Die waarde 

van so „n gebeurtenis is 

daarna besef en die idée is 

met Marnette bespreek.  
En vandaar ons eie eerste 

Nagmaal. 

 

Tydens die afkondigings is 

nuwe lede verwelkom en 
bywoningsplaatjies is 

uitgedeel. 

 

Ons is meegedeel dat die 
bestuur ruim voorsiening 

gemaak het en dat daar 
nog van die vorige aand se 

kos oorgebly het.  Dankie 

aan die wat 
mildelik beplan 

het. 

 

 

Die res van die 

middag het ons 
laag gelê en 

weggekruip vir die 
hitte of was dit 

eerder „n 

wegkruip vir die 
feit dat dit die 

laaste kamp van 
2011 is.   

 



Rietvallei se hoogtepunte gedurende  2011  was: 

 „n Heerlike en onvergeetlike saamkuier tydens ons Senior Burger naweek waar 

tannie Rina met stoel en al behoorlik tot op die dansvloer gedra is; 

 „n Eerste 5de Verjaardag suksesvol gevier;  

 „n AJV in vrede en in „n rekordtyd afgehandel is; 

 „n 4x4 avontuur sommer so vinnig-vinnig tydens „n kamp deur Willem van Rensburg  

gereel; 

 „n Naammaak geleentheid vir Rietvallei tydens die Kongres waar ons met verskeie 

toekennings bekroon is en die GROOT een - Diana Fourie met SAWA Vrou van die 
Jaar; 

 „n Heerlike 80ste verjaardagviering van oom Neels de Klerk asook „n 70ste viering 

van Wim vd Berg; 

 „n Eerste Nagmaalviering wat onthou sal word as „n besonderse geleentheid; 

 „n Lekker vooruitsig om as vrinne gedurende 2012 saam te kamp; 

 

Weereens kon ons „n jaar afsluit om as ou Rietvallei vriende ……  

~ SAAM TE WERK; 

~ SAAM TE LAG; 

~ SAAM TE EET; 

~ SAAM TE KUIER 

   EN 

~ SAAM TE BID! 

Links – Baie welkom 
aan ons nuwe lede 
Michael en Lucia 

met hul kinders Nick 
& Justin Beukman. 

 
Links onder - 
Rietvalleiers kuier 

heerlik saam. 
 

Onder - Albert 
Gazendam ontvang 
die “Stomp van die 

Jaar” toekenning. 



 

 

Raai wie is so 

hulpvaardig en 

knoop homself 

dan vas? 





 

 
 

 
 
 

 
 

 
 
 

 
 

Is dit wraggies 

een van my 

skape daardie? 

Kyk hoe doen ek 

die MACARENA 

AHA!!!!! 

 
Is dit nou regtig 
Rietvallei se eie 
Chippendales ? 


